
Azərbaycan Respublikası 

Mərkəzi Bankının İdarə Heyətinin 

“___” ________ 2024-cü il tarixli 

qərarı ilə təsdiq edilmişdir 

Protokol  № ___ 

 

 

 

 

 

 

 

 

 

AZƏRBAYCAN RESPUBLİKASI MƏRKƏZİ BANKININ 

MALİYYƏ BAZARLARINDA ƏMƏLİYYATLAR DEPARTAMENTİ HAQQINDA 

 

Ə S A S N A M Ə 

 

 

 

 

 

 

 

 

 

 

 

 

 

 

 

 

 

 

    BAKI - 2024



2 

 

1.  ÜMUMİ MÜDDƏALAR 

1.1.  Azərbaycan Respublikası Mərkəzi Bankının Maliyyə bazarlarında əməliyyatlar 

departamenti (bundan sonra - Departament) Azərbaycan Respublikası Mərkəzi Bankının 

(bundan sonra - Mərkəzi Bank) mərkəzi aparatının struktur bölməsidir. 

1.2. Departament öz fəaliyyətində Azərbaycan Respublikasının Konstitusiyasını, 

"Azərbaycan Respublikasının Mərkəzi Bankı haqqında" Azərbaycan Respublikasının 

Qanununu, Azərbaycan Respublikasının qüvvədə olan digər normativ hüquqi aktlarını, 

Mərkəzi Bankın normativ xarakterli aktlarını, İdarə Heyətinin və daxili komitələrin qərarlarını, 

Mərkəzi Bank üzrə əmrləri, sərəncamları və bu Əsasnaməni rəhbər tutur. 

1.3. Departament bu Əsasnamə ilə müəyyən olunmuş funksiyaların yerinə yetirilməsi 

prosesində Mərkəzi Bankın digər struktur bölmələri və qurumları ilə fəaliyyətini əlaqələndirir. 

 

2. DEPARTAMENTİN FƏALİYYƏTİNİN ƏSAS MƏQSƏDİ 

Departamentin fəaliyyətinin əsas məqsədi Mərkəzi Bankın pul siyasətində müəyyən 

olunmuş istiqamətlər çərçivəsində daxili maliyyə bazarlarında əməliyyatlar həyata 

keçirmək, eləcə də Azərbaycan Respublikasının maliyyə bazarlarının inkişafını 

dəstəkləməkdən ibarətdir. 

 

3. DEPARTAMENTİN ƏSAS FUNKSİYALARI 

Departamentin əsas funksiyaları aşağıdakılardır: 

3.1. Mərkəzi Bankın pul siyasətinin aralıq hədəflərinin bazar əməliyyatları vasitəsilə 

reallaşdırılmasının təmin edilməsi; 

3.2. daxili maliyyə bazarlarının monitorinq və təhlilinin həyata keçirilməsi; 

3.3. daxili maliyyə bazarının inkişafının təşviqində iştirak edilməsi; 

3.4. Departamentin həyata keçirdiyi bütün növ əməliyyatlar üzrə hüquqi bazanın 

yaradılmasının və daim təkmilləşdirilməsinin təmin edilməsi, fəaliyyət istiqamətlərinə aid hüquqi 

aktların layihələrinə rəy verilməsi; 

3.5. Departamentin büdcə layihəsinin hazırlanması və icrasının təmin edilməsi; 

3.6. Departamentə aidiyyəti üzrə daxil olan müraciətlərə baxılması, məktub və sorğulara 

cavabların hazırlanması; 

3.7. rəhbərliyin tapşırığı ilə Departamentin fəaliyyət istiqamətləri üzrə digər işlərin yerinə 

yetirilməsi. 

4. DEPARTAMENTİN TƏŞKİLATİ STRUKTURU VƏ İDARƏ OLUNMASI 

4.1. Departamentin təşkilati strukturu aşağıdakı şöbələrdən ibarətdir: 

4.1.1. Monetar əməliyyatlar şöbəsi; 

4.1.2. Maliyyə bazarlarının təhlili və hesabatlığı şöbəsi. 

4.2. Departamentin fəaliyyətinə direktor rəhbərlik edir. Departament direktoru işdə 

olmadıqda onun səlahiyyətlərini direktor müavini (olduqda) həyata keçirir, bu şərtlə ki, rəhbərlik 

tərəfindən direktor vəzifəsinin icrası şöbə rəislərindən birinə və ya digər şəxsə həvalə 

edilməsin.   

4.3. Departamentin nomenklatur vəzifəli şəxsləri Mərkəzi Bankın İdarə Heyəti tərəfindən 

və ya İdarə Heyətinin müəyyən etdiyi qaydada vəzifəyə təyin və vəzifədən azad olunurlar. 

 
 

5. DEPARTAMENTİN İŞİNİN TƏŞKİLİ  

5.1. Monetar əməliyyatlar şöbəsi: 

5.1.1. daxili maliyyə bazarlarında xarici valyutanın manata qarşı alqı-satqısı 

əməliyyatlarını (valyuta müdaxiləsini), Mərkəzi Bankda xidmət olunan beynəlxalq təşkilatların və 

digər müştərilərin tapşırığı ilə bankdaxili konvertasiya əməliyyatlarını aparır; 

5.1.2. Mərkəzi Bankın pul siyasəti çərçivəsində depozitlərin cəlb olunması və 

yerləşdirilməsi üzrə əməliyyatlar aparır; 

5.1.3. Mərkəzi Bankın pul siyasəti çərçivəsində Mərkəzi Bankın qiymətli kağızlarının 

buraxılışını, yerləşdirilməsini və tədavülünü həyata keçirir; 

5.1.4. qiymətli kağızlar bazarında digər qiymətli kağızların alqı-satqısı, repo və əks-repo 

əməliyyatlarını, veksellərin yenidən uçotunu aparır; 

5.1.5. Azərbaycan Respublikasının maliyyə agenti kimi dövlət istiqrazları ilə bağlı 

investisiya xidmətlərini göstərir; 

5.1.6. daxili maliyyə bazarlarında törəmə maliyyə alətləri ilə əməliyyatlar aparır; 

5.1.7. Mərkəzi Bank tərəfindən banklara yenidənmaliyyələşdirmə kreditlərinin, sonuncu 

instansiya kreditoru kimi kreditlərin, dövlətə kreditlərin, habelə Mərkəzi Bankın işçilərinə istehlak 

kreditlərinin verilməsi üzrə əməliyyatları aparır; 

5.1.8. Mərkəzi Bank tərəfindən banklara kreditlərin və Mərkəzi Bank işçilərinə istehlak 

kreditlərinin verilməsi üçün kredit, ipoteka, girov və zaminlik müqavilələri də daxil olmaqla 

qanunvericiliyin tələblərinə müvafiq qaydada rəsmiləşdirilmələrin aparılmasını təmin edir; 

5.1.9. manatın xarici valyutalara qarşı rəsmi məzənnələr bülletenini hazırlayır; 

5.3.10. valyuta hərraclarında təqdim olunmuş sifarişlərin istifadə istiqamətlərinə dair 

məlumatları toplayır; 

5.1.11. Azərbaycan Respublikasında fəaliyyət göstərən bankların kredit öhdəlikləri üzrə 

qarantiya və zəmanətlərin verilməsi üzrə müraciətlərə baxılması və rəsmiləşdirilməsini təmin 

edir; 

5.1.12. maliyyə bazarlarının inkişafı məqsədilə maliyyə bazarları alətlərinin tətbiqini (o 

cümlədən, beynəlxalq təcrübədə) araşdırır və yeni alətlərin tətbiqi barədə təkliflər verir; 

5.1.13. rəhbərliyin tapşırığı ilə səlahiyyətinə aid məsələlər üzrə arayışlar və materiallar 

hazırlayır; 

5.1.14. rəhbərliyin tapşırıqlarına uyğun olaraq fəaliyyət istiqamətləri üzrə digər işləri 

yerinə yetirir. 

 

5.2. Maliyyə bazarlarının təhlili və hesabatlığı şöbəsi: 

5.2.1. daxili maliyyə bazarlarının, o cümlədən təminatlı və təminatsız bazarda bağlanmış 

əqdlərin və həmin əqdlər nəticəsində formalaşan indekslərin monitorinqini həyata keçirir, 

müşahidə olunan proseslərin təhlilini aparır və əsas meylləri qiymətləndirir; 

5.2.2. bank sisteminin qısamüddətli likvidliyinin monitorinqini və proqnozlaşdırılmasını 

həyata keçirir; 

5.2.3. Mərkəzi Bankın bank sektoru likvidliyinin idarə edilməsi ilə bağlı apardığı 

əməliyyatların həcminə dair təkliflər verir; 

5.2.4. daxili maliyyə bazarlarında Mərkəzi Bankın əməliyyatları və banklararası 

əməliyyatlar üzrə hesabatlığı təşkil edir; 

5.2.5. bankların ABŞ dollarının manata qarşı gündəlik nağd mübadilə əməliyyatları 

haqqında operativ hesabatlığı təşkil edir, nağd mübadilə əməliyyatları üzrə alış/satış 

məzənnələrinin monitorinqini aparır; 

5.2.6. bankların müxbir hesablarının, Mərkəzi Xəzinədarlıq hesabının və Mərkəzi Bankda 

xidmət olunan digər dövlət təşkilatlarının hesablarının gündəlik monitorinqini aparır və 

hesablardakı əsas dəyişiklikləri təhlil edir; 

 5.2.7. rəhbərliyin tapşırığı ilə səlahiyyətinə aid məsələlər üzrə arayışlar və materiallar 

hazırlayır;   

 5.2.8. rəhbərliyin tapşırıqlarına uyğun olaraq fəaliyyət istiqamətləri üzrə digər işləri 

yerinə yetirir. 

 

6. YEKUN MÜDDƏALAR 

6.1. Bu Əsasnamə təsdiq edildiyi gündən qüvvəyə minir. 

6.2. Bu Əsasnamə qüvvəyə mindiyi gündən Mərkəzi Bankın İdarə Heyətinin 01 sentyabr 

2020-ci il tarixli qərarı (protokol №40) ilə təsdiq edilmiş “Azərbaycan Respublikası Mərkəzi 

Bankının Maliyyə bazarlarında əməliyyatlar departamenti haqqında Əsasnamə” ləğv edilir. 

     

 

 Mərkəzi Bankın sədri             Taleh Kazımov 

 


